
5 қаңтарынан 

шығады

Аймақтық 
ақпараттық-
танымдық
басылым

ҚЫЗЫЛОРДА ОБЛЫСЫНА ТАРАЙТЫН ГАЗЕТ

ТҰРАН– 
ҚАЗАЛЫ

ЖАҢА, 2024 ЖЫЛ ҚҰТТЫ БОЛСЫН!!!

ҚОС АУДАНДА 5 АМБУЛАТОРИЯ АШЫЛДЫ
Ө т к е н   

сәрсенбіде  облыс 
әкімі       Нұрлыбек 
Н ә л і б а е в т ы ң 
қатысуымен Сыр 
өңірінде  тағы 
5 дәрігерлік 
амбулаторияның 
ашылу рәсімі 
өтті. Түске дейін 
аймақ басшысы 
Арал ауданының 
« Б ө г е н » , 
«Қызылжар» елді 
м е к е н д е р і н д е г і 
жаңа нысан-
дарды табыстау 
і с - ш а р а с ы н а 
қатысса, түстен 
кейін Қазалы ау-
данында 3 амбулатория 
пайдалануға берілді. Оның 
алғашқысы «Сарыкөл» 
ауылдық округіндегі Абай 
аулында ашылды. 

Е л і м і з д е 
п р о ф и л а к т и к а л ы қ 
қ а р а п - т е к с е р у л е р д і ң , 
с к р и н и н г т е р д і ң 
қолжетімділігін артты-
ру, ауруды ерте анықтау 
үшін «Ауылдық денсаулық 
сақтауды         жаңғырту» 
ұлттық жобасы     
қабылданып, ол бойынша 
жер-жерде медициналық 
нысандар салынуда. 
Қолданысқа берілген ам-
булаториялар осы ұлттық 
жобаның сәтті жүзеге  
асқанын көрсетеді. 

Аймақ басшысы ауыл 
тұрғындарын Жаңа жыл 
мерекесімен және жаңа 
нысанның ашылуымен 
құттықтады. 

«Сыр медицинасындағы 
жаңашылдықтар, ба-
стамалар қолдау тауып 
келеді. Денсаулық сақтау 
саласының   бастапқы буы-
ны – алғашқы     медициналық 
көмек көрсету, аурудың 
алдын алу. Ол үшін әрине, 
типтік ғимарат, мықты 
материалдық база ке-
рек.    Мемлекет   бас-
шысы Қасым-Жомарт 
Кемелұлының бастама-

сымен қолға алынған 
«Ауылдық денсаулық 
сақтауды жаңғырту» ұлттық 
жобасының мақсаты – 
ауыл медицинасының 
әлеуетін арттыру. Ұлттық 
жоба аясында облыстың 
елді мекендерінде 27 ны-
сан салынуда. Оның 15-
інің құрылысы аяқталып, 
ел игілігіне  берілуде. 
Бұған дейін  Сырда-
рия, Жалағаш, Шиелі, 
Жаңақорған аудандарын-
да 7 және бүгін Арал ауда-
нында   2 жаңа ғимаратты 
табыстадық.  Қазалы 
ауданының Абай, «Бозкөл» 
және  «Кәукей» ауылдарын-
да дәрігерлік амбулатори-
ялар қызметін бастайды. 
Біз ұлт саулығын нығайту 
бағытындағы кешенді ша-
ралар легін жалғастыра 
береміз», – деді  Нұрлыбек  
Машбекұлы.

Іс-шарада ауылдық 
ардагерлер кеңесінің 
төрағасы Алпамыс 
Түрікпенәлі алғыс айтып, 
бата берді. Сондай-ақ, 
мердігер   мекеме өкілдері  
мен ауыл азаматтары 
марапатқа ие болды.

Дәл осындай амбулато-
риялар Қазалы ауданының 
«Бозкөл», «Кәукей» ауыл-
дарында да ашылды.

Биыл облыс бюджеті 57 
пайызға өсіп, 609 млрд. 

теңгеге жетті. Қаржының 
басым бөлігі әлеуметтік 
салаға бағытталды. Оның 
ішінде медицина сала-
сына 138 млрд. 600 млн. 
теңгеден астам қаржы 
бөлінді. Қызылорда    
қаласында 36 млрд. 400 
млн. теңгеге бір ауысымда 
100 келушіге арналған ем-
хана  және онкологиялық 
бөлімшесі бар     300 
орындық көпбейінді 
аурухананың құрылысы ба-
сталды. Құны 2 млрд. 900 
млн. теңгені құрайтын Қан 
орталығы жақын күндері 
пайдалануға   беріледі. 
Оған қоса 9 медициналық 
нысанға күрделі жөндеу 
жүргізіліп, 5 нысанның    
жылу жүйесі газға ауысты-
рылуда.

Жыл соңына дейін 
көпбейінді облыстық ауру-
хана жанынан 70 төсектік 
перинаталдық орталық, 
қалаға қарасты Досан елді 
мекенінде медициналық 
бекет, Жаңақорғандағы 
көпбейінді аудандық ауру-
хана базасында балаларға 
арналған «Қамқорлық» 
оңалту орталығы ашылмақ. 
Саланың материалдық-
техникалық базасын 
жаңартуға  5 млрд. 100 
млн. теңге бөлінді.

Облыс әкімінің 
баспасөз қызметі

АУДАН ӘКІМІНІҢ 
ҚҰТТЫҚТАУЫ

Қ ұ р м е т т і 
жерлестер!

С і з д е р д і 
келіп жеткен 
жаңа 2024 
жылмен шын 
ж ү р е к т е н 
құттықтаймын!

Жаңа жыл 
– өткен жылға 
көз жүгіртіп, 
т а р а з ы л а й -
тын, жаңа ба-
стамалар мен 
і з д е н і с т е р г е 
тың қадам 
ж а с а й т ы н , 

жақсылыққа ұмтылатын,      жаңаша 
ойларға жол сілтейтін  ерекше мере-
ке. 

Өткен қоян   жылы халқымыз 
үшін шын мәнінде бірлік пен 
берекенің,    жаңа жетістіктер         мен 
мүмкіндіктердің кезеңі болды. Бұл 
жыл Қазалы ауданы үшінде табы-
сты жыл болды. Қазалы ауданының 
95  жылдық  мерейтойымен тұспа-
тұс келген жыл аясында  ауқымды 
жұмыстар атқарылды. Түйткілді 
мәселелер шешімін тапты.  Аудан 
халқы үшін бірқатар нысандар бой  
көтеріп,  пайдалануға берілді. 

Бұл – Мемлекет басшысының 
қолдауымен, халқымыздың бірлігінің 
арқасында   жеткен   жетістіктер.

Ардақты  ағайын!
Халқымызда «Ескi жыл есiркесiн, 

жаңа жыл жарылқасын» деген сөз 
бар. Өткен жылға өкпе    жоқ  десек, 
келер жылдан    күтер үмiтiмiз де, 
тiлер  тiлегiмiз де жетерлiк.

Алдымызда   үлкен мақсат-
міндеттер тұр.     Жаңа ұлу 
жыл еліміздің жаңа белестерді 
бағындырып,    жарқын   келешекке 
бастайтынына  үлкен    сенім   арта-
мыз.

Жаңа жылда   мерейлеріңіз үстем 
болып, игі   тілектеріңіз жүзеге ас-
сын. Еліміздің ырысы артып, жемісті  
жыл болсын.

Тәуелсіз Қазақстанымыздың 
тұғыры қашан да берік, туы биік бол-
сын! 

Құрметпен,
Қазалы ауданының әкімі                      

М.Оразбаев

БЕКАРЫСТАН БИ АУЛЫНДА ӘКІМШІЛІК 
ҒИМАРАТ ПАЙДАЛАНУҒА БЕРІЛДІ

Қазалы ауданының тіректі 
ауылдарының бірі - Бека-
рыстан би аулы. Елді ме-
кен жұртшылығының бірлігі 
мен тілегі болса    керек, 
мұнда жыл сайын ауқымды 
жұмыстар атқарылып, 
түйткілді мәселелер  шешімін  
табуда.  

Күні кеше аталған округ-
те жаңадан бой көтерген 
әкімшілік ғимараттың ашылу 
рәсімі өтті. 

Салтанатты шараға аудан 
әкімі Мұхтар Оразбаев ар-
найы қатысып, ауыл халқын 
жаңа нысанның ашылуымен 
және Жаңа жыл мерекесімен 
құттықтады. Сондай-ақ, 
ауылдық клуб, мектеп және 
балабақша ұжымына аудан 

әкімінің “Құттықтауын” табы-
стады. 

Мұнан соң Қызылорда 
облысының құрметті азама-
ты, «РЗА»         акционерлік    
қоғамының президенті 
Самұрат  Имандосов 
көпшілікке жылы лебізін 
жеткізіп, жаңа ғимарат ел 
игілігіне пайдаланылсын  де-
ген тілегін айтты. 

Аудан әкімі мен шараға 
арнайы келген қонақтарға 
ауыл  ақсақалы Болат Сәдуов 
ризашылығын білдіріп, 
алдағы жұмыстарына сәттілік 
тілеп,  ақ  батасын  берді. 

Бұдан кейін әкімшілік 
ғимараттың ашылу 
салтанатының лента қию 
рәсімі өткізілді.

СПОРТ КЕШЕНІ ЕЛ ИГІЛІГІНЕ
Қазіргі таңда өз 

демеушілігімен ғимараттар 
тұрғызып, ел игілігіне беріп, 
көпшіліктің   қуанышына се-
бепкер болып жүрген жеке 
кәсіпкерлер ауданымыз-
да жетерлік.   Соның бірі - 
жерлесіміз  Шыңғыс  Қуантқан. 

Кейінгі буынның келешегіне 
алаңдап, олардың спортпен 
шұғылдануы үшін қолайлы 
жағдай жасауды көздеген 
кәсіпкер өз демеушілігімен 
спорт кешенін тұрғызуды қолға 
алған-ды. 

Екі мезгіл жұмыс істеп, 
100 баланы қабылдай алатын 
бұл кешеннің құрылысы биыл 
ғана басталып,  ел игілігіне 
пайдалануға   берілді. 

Жаңа нысанның ашылу 

рәсімінде аудан әкімі Мұхтар 
Оразбаев кәсіпкерге алғысын 
білдіріп, ғимараттың ашылуы-

мен қала халқын құттықтады. 
Одан соң облыстық мәдениет 
және спорт  басқармасы 
басшысының   орынбаса-
ры   Жігер Айекешов өз тілегін  
жеткізді. 

Бір  топ       ақсақалдар 
кешеннің ашылу салтанатының 
лентасын қиса, қонақтар 
мен қала халқы нысанның 
ішкі жұмыстарымен таны-
сты. Аталған ғимаратта күрес, 
бокс және жаттығу залы, 
одан бөлек, дәрігерлер мен 
жаттықтырушылар кабинеттері 
бар. 

Айта           кетейік, шара-
да Шыңғыс Қуантқанға ау-
дан әкімінің және облыстық 
мәдениет және спорт 
басқармасы басшысының 

“Алғыс хаты” табыс етілді.  
Қазалы ауданы әкімдігінің 

баспасөз қызметі

ҚАЗАЛЫ АУДАНЫ 2023 ЖЫЛДЫ ҚОРТЫНДЫЛАДЫ

Санаулы күндерден соң жаңа 
жылға аяқ   басып, тағы бір жыл 
тарих қойнауына енгелі отыр. 
Өткен жылға өкпе жоқ десек, 
2023 жыл - Қазалы ауданы үшін 
берекелі де табысты жыл бол-
ды. Қай салада болмасын ілгері 
жылжып, жоғары жетістіктерге 
қол жеткізді. 

Соған сәйкес       аудан 
орталығы - Әйтеке би кентіндегі 
Р.Бағланова     атындағы 
мәдениет  орталығында жылдың 
қорытынды шарасы өтіп, жыл 
үздіктері   марапат төрінен 

көрінді. 
Салтанатты шара ескі жыл 

мен жаңа жыл кейіпкерлерінің 
қойылымымен  басталды. 

Кеште сахна төріне 
көтерілген аудан әкімі Мұхтар   
Оразбаев жыл басынан бері ау-
данда атқарылған    жұмыстарға 
қысқаша тоқталып өтті. Сондай-
ақ, алдағы жоспарларымен 
де бөлісіп, көпшілікті келе 
жатқан Жаңа жыл мерекесімен  
құттықтады. 

Мұнан соң “Қазалы-Жолшы” 
ЖШС директоры Бекқали Бек-

бауылов ҚР көлік министрлігінің 
“Құрметті жолшы” төсбелгісімен 
және “Рухани қазына - 2023” 
республикалық фестивалінің 
қорытындысы негізінде “Үздік 
ауылдық клуб” номинациясы 
бойынша арнайы дипломмен 
Басықара  ауылдық клубы мара-
патталды. 

Сондай-ақ, бірқатар еңбек 
озаттары облыс әкімінің 
және облыстық мәслихаттың  
төрағасының    және аудан 
әкімінің  “Алғыс хатын”  иеленді. 

Мерейлі кеште Қазалы 

ауданының 95 жылдық мерей-
тойына арнайы дайындалған 
мерейтойлық төсбелгілер табы-
сталса, қоян жылында табысты 
еңбек еткен жыл үздіктері мара-
пат мінберінен көрінді.

Қорытынды шара-
да Қызылорда облысының  
құрметті азаматы   Самұрат 
Имандосов сөз алып,    Қазалы 
жұртына деген ізгі  лебізін  
жеткізді. 

Аудан өнерпаздары әсем әнді 
шырқап,  жиналған көпшілікке 
көтеріңкі көңіл   күй сыйлады. 

БАЛАҚАЙЛАР БАҚЫТҚА БӨЛЕНДІ

Балалар     әрдайым Жаңа 
жыл мерекесін        асыға 
күтеді. Соған сәйкес жыл сай-
ын Қазалы ауданы әкімінің 

бүлдіршіндерге арналған 
жаңа жылдық шырша-
сын ұйымдастыру дәстүрге 
айналған. 

Жылдағы үрдіс бойын-
ша балғындарды қуанышқа 
кенелтетін “Нұр себеле, Жаңа 
жыл!” атты   аудан әкімінің 
шыршасы болып өтті. 150-
ге жуық балақай қатысқан 
мерекелік шараға аудан әкімі 
Мұхтар Оразбаев арнайы 
қатысып, өзінің  жылы  лебізін 
жеткізді. 

- Ескі жыл еліміз үшін мерейлі 
белестер   жылы болды. Барлық 
салада да өсіп, өркендеу бар. 
Сіздердің барлықтарыңыздың 
биыл жақсы нәтиже 
к ө р с е т к е н д е р і ң і з д і 
білемін. Мен бұл үшін өте   
қуаныштымын.

Жаңа жылды қарсы алу – 
жаңа армандармен қауышу. 
Сондықтан келер жылы алға 
қойған мақсаттарыңызға 
жетіп, ата-аналарыңызды 
қуантып, зерделі де зерек, 
білімді де білікті болыңыздар.

Баршаңызға жаңа ұлу жы-
лында бақыт, денсаулық, үздік 

оқу тілеймін. Жаңа шындар-
дан көрініп, ауданымыздың 
даңқын көтере беріңіздер, - 
деді аудан басшысы. 

Мұнан соң жаңа жылдың 
кейіпкерлері аяз ата мен 
ақшақарды қарсы алған 
құлыншақтар ән-жырдан 
шашу шашып, би билеп, 
өнерлерін ортаға салып, аяз 
атаның сыйлықтарына ие бол-
ды. Сондай-ақ, жасыл шыр-
ша жанына жиналған ертегі 
кейіпкерлерінің ғажайыпқа 
толы қойылымдарын тамаша-
лап,  ерекше  күйге бөленді. 

Жаңа жылдық мерекеде 
балақайларға аудан әкімінің 
сыйлықтары үлестіріліп, ар-
найы жасалған тәтті торт сыйға 
тартылды. Шара соңында 
бөбектер жайылған дастар-
ханнан  дәм татып, қуанышқа 
кенелді. 

Қазалы ауданы 
әкімдігінің баспасөз 

қызметі

МЕРЕКЕ ҚАРСАҢЫНДА МАЙДАНГЕРГЕ ҚҰРМЕТ КӨРСЕТІЛДІ
Қазақ қариясын құрметтеп, 

қартын қадірлеген халық. Ел ба-
сына күн туып, жау етектен алған 
қилы заманда да ақсақалын 
төрден түсірмей, ардақтай 
білген. 

Бабалар салып кеткен сара 
жолды қаперден шығармаған  
аудан әкімі Мұхтар Оразбаев 
Ұлы Отан соғысының ардагері, 
ғасыр жасаған майдангер Қабақ 
Смағұл ақсақалдың шаңырағына 
арнайы барып, жаңа жыл 
мерекесіне орай құрмет 
көрсетті. 

Қос ғасырдың куәсі болған 
қарияға алғаусыз алғысын 
жеткізген аудан басшысы 
иығына шапан жауып, сый-
сияпатын табыс етті. 

Мерейлі        мереке 
қарсаңында ұмыт қалдырмай, 
арнайы ат басын бұрған 
азаматтарға   Қабақ ақсақал 
шынайы  ризашылығын  
жеткізді. 

Айта кетейік, майдангерді 
құттықтауға          аудан әкімі 
Мұхтар Оразбаевпен бірге 
Қызылорда облысының 
құрметті азаматы Самұрат 
Имандосов, Қазалы ауданының 
құрметті азаматы Қасқырбек 
Мәмбетжан, аудандық 
қоғамдық кеңестің  төрағасы 
Талайлы Бөріқұлақов, аудан 
әкімінің кеңесшісі Бақытжан 
Жарылқап, аудан әкімінің 
орынбасары Жалғас Сүйеубаев 
барды. 

АУМАҚТЫҚ ЖӘНЕ УчАСКЕЛІК САЙЛАУ КОМИССИЯЛАРЫНЫҢ ҚҰРАМЫ БЕКІТІЛДІ
Аудандық мәслихаттың 

төрағасы Ғазиз Әліштің 
төрағалығымен мәслихаттың 
кезектен тыс 13 сессиясы 
өтті. 

Сессияға        аудандық 
мәслихаттың депутаттары, 
аудан әкімінің орынбасары 
Д.Тлеумбетов, қала, кент, 
ауылдық округ әкімдері мен 
әкімдікке қарасты дербес 
бөлімдердің  басшылары 
қатысты. 

Сессияның күн тәртібінде 
«Қазалы ауданының 
аумақтық сайлау комисси-
ясы мүшелерін сайлау ту-
ралы»    және «Қазалы ау-
даны бойынша учаскелік 
сайлау комиссияларының 
мүшелерін сайлау туралы» 
мәселелер қаралды. Аталған 
мәселелер жайлы   аудандық 
мәслихаттың   төрағасы 
Ғазиз Әліш   хабарлама  жа-
сады. 

Аудандық мәслихатта 
сайланатын аумақтық 
және учаскелік сай-
лау комиссияларының 
құрамы Қазалы аудандық       
мәслихатының 2019 жылғы 
11 қаңтардағы кезектен 
тыс XXXVII сессиясының 
шешімімен 5 жыл мерзімге 
сайланған болатын. 
Белгіленген мерзімнің 
аяқталуына сәйкес 
аудандық        мәслихаттың 
ресми интернет сайтында 
2023 жылдың 8 қараша-8 
желтоқсан аралығында 
аумақтық    және    учаскелік 
сайлау комиссияларының 
құрамына кандидатура-
лар ұсыну туралы хабарлан-
дыру жарияланған. Аталған 
хабарландыруға сәйкес сая-
си партиялар мен қоғамдық 
бірлестіктерден аумақтық 
сайлау комиссиясының 
құрамына 7 канди-

дат, 40 учаскелік сайлау 
комиссияларының құрамына 
266 кандидат ұсынылды. 
Ұсынылған кандидаттардың 
құжаттарын зерттеу, зерде-
леу мақсатында жұмысшы 
тобы құрылып, ұсынылған 
құжаттары толық тексеруден 

өткізілді. 
Аудандық    мәслихаттың 

кезектен тыс 13 сессиясының  
төрағасы ұсынылған канди-
даттарды ашық дауыс беру 
арқылы сайлауды ұсынып, 
шешім жобасы бірауыздан 
бекітілді.

Раушанбек СЕЙТЕНОВ

(Газетіміздің келесі саны 6 қаңтар, сенбі күні шығады)

Биылғы жыл   ауданымызға     
қолайлы жыл     болды. Қазалы ау-
данында көптеген маңызды іс-
шаралар     атқарылды. Қызылорда 
облысының 85 жылдығы және Қазалы 
ауданының 95    жылдық мерейтойы 
жақсы  деңгейде аталып өтті. Қай са-
лада болсын, көш ілгеріміз. Ауданы-
мыз еңбек бәсекесінде алға шығып, 
облыс бойынша үлгілі аудан қатарына 
енді. Ауданда қаншама отбасылар 
жаңа   баспанамен  қамтылды.   Соның 
барлығы ел басшыларының    жақсы   
ұйымдастыруы   мен   еңбеккерлердің   
ерен   еңбектерінің  жемісі деуге негіз 
бар.

Қазалы ауданындағы  мәдениет  
қызметкерлерінің де  еңбектерін 
айта кету орынды. Себебі, музыка,    
театрландырылған  қойылымдар, ән, 
күй,     жыр-термесіз,     ешқандай    іс-

шараның  сәні болмайды.      
Өткен жылға өкпеміз  жоқ. Біз  үшін 

өтіп бара жатқан 2023 жыл  жетістігі 
мол жыл болғанына  қанағат, тәубе 
демекпіз. 

Егеменді еліміздің  Президенті 
Қ.К.Тоқаевтың бастамасымен  
Қазақстан  жұртшылығы  ілкімді    істерге 
жұмылдырылуда. Елдің иесі халық, 
атқарылған    жұмыстардың     жүйесі 
болса екен  деген ақжарма тілегіміз 
бар.                          

Еліміз   Тәуелсіздіктің   32   жылдығын 
артқа тастап,  40 жылдығына қадам ба-
сты. Осыған орай   баршаларыңызға 
келе жатқан жыл құт береке, бірлік, 
бақыт, табыс әкеліп, от бастарыңызға 
жақсылығы мол, көл   көсір   қуанышты   
жыл болсын деп тілек білдіргім келеді.

Болатбек Рсалы,
Жанкент аулы

БЕРЕКЕЛІ ЖЫЛ БОЛСЫН

«AMANAT»-ТЫҢ АМАНАТЫН АРҚАЛАҒАН ЖЫЛ ӨТКЕН ЖЫЛҒА ӨКПЕ ЖОҚ

Әр адам жыл он екі айда 
не тындырдым, жеке ба-
сымда, жанұямда, жүрген 
ортамда қандай есте 
қаларлық жаңалықтар бол-
ды деп ойланатыны белгілі.

Өтіп бара жатқан 
2023 жылда есте 
қаларлықтай жағдайлар 
болды. Ең бастысы 
жан -жағым, отбасым, 
ұжымым аман, тұрмысым 
қанағаттандырарлықтай 
жағдайда.

Газеттерге мақалалар 
жазамын, имандылық үйі 
мешітте құлшылығымды 
өтеймін. Ұрпақтарымды 
дінге баулыдым.

Отбасындағы қуаныш 
сүйікті немерем Гүлбибі 
облыс  орталығындағы кол-
леджге  ағылшын пәні бой-
ынша грантпен оқуға түсті. 
№266 мектеп-лицейдің 
екінші сыныбында оқитын 
Шәмші-Дін   есімді неме-
рем математика пәнінен 
облыста  жүлдегер  атанды.

Ширек ғасыр қызмет 
атқарған ортамдағы па-
гонды әріптестеріммен  
сыйластығым үзілген жоқ.
Қазақстан Республикасы 
полициясы мерекесі күніне 
орай облыстық полиция 
департаментінің бастығы, 
полиция генерал-майо-
ры Аблазимовтың құрмет 
грамотасымен, аудан 
әкімінің, аудандық поли-
ция бөлімі бастығының 
алғыс хаттарымен және 
бағалы сыйлықтарымен, 
ішкі істер министрлігінің 
төс белгісімен марапаттал-
дым.

Мен жайлы ҚР Жур-
налистер Одағының 

мүшесі, қарымды       
қаламгер   Раушан-
бек Сейтеновтың 
"Өзіміздің Бега-
ныш" атты тақырыпта 
мақаласы жариялан-
ды.

Мен өзімді  Алланың 
үйі мешіттің, поли-
ция  бөлімінің және 
аймақтық «Тұран-
Қазалы» газетінің 
жанашырымын деп 
есептеймін. Бас 
мешіттің жанында 
қарилар дайындайтын 
діни медресе жұмыс 
істейді. Медресені 
салуға бастамашы 
болған бас имамы-

мыз Берік қажы Мәдиұлы 
Қызылорда қалалық 
мешіттің  бас имамы болып 
тағайындалды. Аудандық 
полиция бөліміне 
ауданымыздың тумасы 
Аңсатов Асылбай есімді 
бауырымыз басшы болып 
келді.

Полиция бөлімі жыл 
қорытындысымен об-
лыс бойынша    алдыңғы 
қатарлы бөлім атағын  
иеленді.

Аймақтық «Тұран 
Қазалы»   газетінің   редак-
циясы да жаңалықтан кенде 
емес. Жыл ішінде «Тұран-
Қазалы» ЖШС директоры 
Ғазиз Әліш бауырымыз 
аудандық мәслихаттың 
төрағалығына сайланып, 
оның орнына  директор  бо-
лып Нұрбол Әлмәмбетов 
тағайындалды.

Ауданның өсуі, 
әлеуметтік -экономикалық 
дамуы халықтың көз ал-
дында болғандықтан ол 
жайлы айтуды артық санап 
отырмын.

Өтіп бара жатырған 
Жаңа жылға өкпе жоқ, 
Құлағының үлкендігі өзіне 
жарасатын, моп-момақан, 
сүйкімді қоянның атымен 
аталатын жылға рахмет 
айта отырып, Алла тағала 
Жаңа жылда елімізге 
тыныштық, адамзат бала-
сына иман байлығын нәсіп 
етіп, жаңа Ұлу жылында 
аман  болайық, ағайын!

Беганыш ЖаҚсыБай,
аудандық орталық 

«Жанқожа батыр»
 мешітінің баспасөз 

хатшысы

Ертең -2024 жыл 
есігін ашады. Ал, 2023 
жыл мен үшін «AMANAT» 
партиясының белсендісі 
болып, партияның 
б а ғ д а р л а м а л а р ы н ы ң 
іске асуына үлесімді 
қосқан жыл болды. Жыл-
ды «AMANAT» партиясы 
Қызылорда облыстық 
филиалының кезектен 
тыс ХХХІ конференци-
ясына қатысудан ба-

стап, Аста-
на қаласында 
өткен «AMANAT» 
п а р т и я с ы н ы ң 
кезектен тыс XXV 
съезіне делегат 
және «AMANAT» 
п а р т и я с ы н ы ң 
Республикалық 
әйелдер фору-
мына қатысып 
қ а й т т ы м . 
2023 жылдың 
19 наурыз күні 
Қазақстан Ре-
с п у б л и к а с ы 
П а р л а м е н т і 
М ә ж і л і с і 
және барлық 
д е ң г е й д е г і 

м ә с л и х а т т а р 
депутаттарының сайлау-
ында, 10 желтоқсандағы 
аудандық маңызы бар 
қала, ауыл, кент, ауылдық 
округ әкімдері сайлауын-
да «AMANAT»   партиясы 
атынан байқауші болдым. 
«Болашағымыз жарқын 
болуы үшін бәсекеге 
қабілетті болуымыз 
қажет. Ол үшін саяси ре-
формаларды, білім мен 

ғылымды дамыту қажет.  
Бізге  бәсекеге қабілетті 
білім керек. Біз, Әділетті 
Қазақстан дегенде кейде 
оған тұтынушы ретінде 
қараймыз. Өзімен өзі 
бір заң немесе шешім 
арқылы Әділеттілік пен 
заңдылық   пайда бола-
тын сияқты.   Ол тек  Пре-
зидент, Үкімет, Әкімдіктің 
жұмысы сияқты бо-
лып тұрады. Анығында 
олай емес. Әділетті 
Қазақстанды құру үшін 
қоғамның барлығы түгел 
жұмылдырылуы керек» 
- деген Қазақстан Ре-
спубликасы Парламенті 
Мәжілісінің  депутаты  
Аймағамбетов Асхат           
Қанатұлының сөзін жа-
ныма жақын тұттым.  
Елімнің елдігі мен 
бірлігін сақтауға аян-
бай еңбек ете беремін. 
Жаңа               жыл                
ж а қ с ы л ы ғ ы м е н ,       
м о л ш ы л ы ғ ы м е н ,    
тоқшылығымен      келсін!

Шәрбану 
ТОлыБайҚыЗы,

Қазалы қаласы

ЖАҢА ЖЫЛДЫҚ СЫЙЛЫҚ АЛДЫҚ
"Қазақ зағиптар қоғамының" Қазалы аудандық ұйымы мүмкіндігі шектеулі 

азаматтарды қоғамға бейімдеп, орта қалыптастыруда. Қоғамдық ұйымға  жо-
март, қайырымды, жанашыр азаматтар үнемі қолдау білдіріп келеді. Жаңа жыл 
мерекесіне орай Қазалы сигнализация және байланыс дистанциясының бас-
шысы Дінахметов  Арнұр Амангелдіұлы Қазалы аудандық зағиптар қоғамының 
мүмкіндігі шектеулі азаматтарына жаңажылдық сый-сияпаттарын тапсырды. 
Сондықтан қамқор азаматқа қоғам мүшелері қалтқысыз ризашылығын білдіреді.

Болат Байділдәұлы,
зағиптар қоғамының мүшесі


